
Бизнис ангели помагаат да се финансираат домашни компании  
 
Во Македонија, сега на располагање има нов модел за финансирање на 
новоосновани компании во Македонија: Центарот за иновации на Проектот на УСАИД за 
конкурентност ја промовираше првата Мрежа на бизнис ангели (ВАН) за македонскиот 
деловен пазар.  ВАН претставува формална мрежа на „ангели“ инвеститори – 
претприемачи и богати индивидуални лица кои се спремни да ги инвестираат своите 
пари, знаење, вештини и социјален капитал во нови и иновативни бизнис идеи, со висок 
потенцијал за развој.     

 
Новите компании генерално немаат работна историја, стабилен готовински прилив или 
многу средства, така што банките и другите финансиски институции не се сигурни дали 
да ги финансираат нивните почетни деловни активности.  Дури и извонредни проекти, 
што имаат потенцијал да креираат стотици работни места, можно е да не добијат 
финансиски средства.   
 
„Како што е веќе познато во голем број земји, бизнис ангелите претставуваат одличен 
начин за финансирање на новоформирани бизниси, особено оние кои се 
ориентирани кон иновации“, рече Роберт Вуерц (Robert Wuertz), Директор на Мисијата 
на УСАИД.  „Овие ангели обезбедуваат финансирање за претприемачите, кои обично 
немаат пристап до финансиски средства.  УСАИД е задоволна што може да помогне 
во развивањето на мрежата на ангели во Македонија.“   
 
Оваа новооснована мрежа веќе има десет бизнис ангели како членови и дванаесет 
бизнис предлози, кои моментално се во фаза на разгледување.  За да ја направи оваа 
можност достапна за пошироката јавност, ВАН наскоро ќе објави повик за предлози од 
потенцијални бизнис клиенти како и за нови ангели инвеститори кои сакаат да се 
приклучат кон мрежата.  Во напорите да се поврзат ангелите инвеститори со 
инвестициски можности во новоосновани бизниси, ќе се организира вечера на ангели 
инвеститори.   
 
„Бизнис ангелите претставуваат добро познат и докажан концепт, а некои од 
најголемите компании – вклучително и Google, Apple и Facebook – своите бизниси ги 
имаат започнато со финансирање од бизнис ангели“. – рече Жарко Поп-Илиев, 
Менаџер на Иновативниот центар на Проектот на УСАИД за конкурентност. „Во 
моментов работиме на воведување на овој модел во Македонија, во партнерство со 
Словенечката мрежа на бизнис ангели“. 
 
Сите што се заинтересирани за поднесување предлози или за приклучување кон 
мрежата како ангели инвеститори, можат да испратат прашања или барања на 
i2b@carana.com или да ја посетат веб-страницата на Иновативниот центар на: 
www.i2b.org.mk.   



 
 

 
 

 

БЕЛЕШКА ДО УРЕДНИЦИТЕ:     
  

Американскиот народ, преку УСАИД, има инвестирано над 500 милиони долари во Македонија, 
започнувајќи уште од 1993 година. УСАИД имплементира проекти кои ги зголемуваат 
инвестициите, креираат работни места, ја намалуваат корупцијата и го подобруваат квалитетот 
на образованието во Македонија. Овие иницијативи ја поддржуваат транзицијата на Македонија 

кон стабилна демократија и кон нејзиното успешно интегрирање во Европската унија.  УСАИД 

обезбедува економска и хуманитарна помош во преку 100 земји во светот. За повеќе 
информации, ве молиме посетете ја веб страницата http://macedonia.usaid.gov.   


